
Naalakkersuisut Ilulissani GUX-imik tassungalu atatillugu ilinniartut inaannik 

kingusinnerpaamik ukioq 2027 naatinnagu pilersitsinissaannut peqquneqarnissaannik 

Inatsisartunut aalajangiiffigisassatut siunnersuut.  

(Inatsisartunut ilaasortaq Jens NapãtôK´, Naleraq)  

 

Akissuteqaat 

(Ilinniartitaanermut, Kultureqarnermut, Timersornermut Ilageeqarnermullu Naalakkersuisoq)  

 

Aappassaaneerneqarnera 

 

Naalakkersuisut Kultureqarnermut, Ilinniartitaanermut Ilisimatusarnermut Ilageeqarnermullu 

Ataatsimiititaliaq ilassutitut isumaliuutissiissuteqarneranut qutsavigaat.  

 

Ataatsimiititaliami amerlanerussutillit, Demokraatineersut aamma Inuit Ataqatigiinneersut, 

allannguutissatut siunnersuut tulliuttoq akuerisassanngorlugu inassuteqaatigaat:  

 

”Inuussutissarsiutinut sammiveqartumik ilinniarfiutigaluni inuussutissarsiutinut 

sammiveqartumik ilinniarnertuunngorniarfimmik Ilulissani neqeroorutaasussanik 

pilersitsisoqarnissaanut pisariaqartitat pillugit misissuisussanik immikkut ilisimasalinnik 

arlaannaannulluunniit attuumassuteqanngitsunik suleqatigiissitamik pilersitsinissaannut 

Naalakkersuisut peqquneqarnissaannik Inatsisartunut aalajangiiffigisassatut siunnersuut. 

Immikkut ilisimasalinnik suleqatigiissitaq, ilaatigut ilinniartunut inissianut 

aningaasalersuisinnaanermullu periarfissanut tunngasunik, kaammattuuteqassaaq. Misissuineq 

Inatsisartunut UPA 2027 nallertinnagu agguaanneqassaaq.” 

 

Naalakkersuisut Ataatsimiititaliap piffissaliussaa maluginiarpaat, innersuussutillu malillugit 

sulinerup aallartinnissaanut qilanaarput.   

 

Naalakkersuisut taamatut oqaaseqaateqarlutik Ataatsimiititaliap allannguutissatut 

siunnersuutaa ilalerpaat akuersissutigineqarnissaalu inassutigalugu. 

 


